
3. KEMESTIAN MENGANALISIS WAQI’

3.1 Mukadimah 

Pendakwah yang ingin menangani persoalan-persoalan umatnya dan berusaha membentuk masyarakat yang di dalamnya berkibar bendera keadilan, persamaan dan kesatuan kemanusiaan yang sebenarnya mesti menganalisis secara cermat waqi’  yang ada di sekitarnya baik dalam peringkat kawasan, kebangsaan, atau pun antara bangsa  agar dapat mengetahui faktor-faktor kekuatan dalam segala bentuknya dan faktor-faktor kelemahan berserta segala keadaannya. Juga agar mengetahui kadar cabaran dan bahaya yang mengancam umat dari dalam mahupun dari luar. Pendakwah mesti  mampu mengamati peluang-peluang dalam setiap keadaan, serta dapat menentukan titik keberhasilan dan kegagalannya. Dengan kata yang lebih mudah, ia mesti benar-benar memahami waqi’. Inilah yang disebut "Fiqh Waqi'." 

Dengan demikian, harus ditegaskan kepada para pendakwah gerakan kebangkitan, bahawa mereka wajib mengetahui hakikat ini dengan jelas dan memasukkannya dalam manhaj dan perancangan melihat ke depan. Ini semua mesti dilakukan melalui kerja organisasi yang menyeluruh yang disokong dengan kajian dan analisis ilmiah yang teruji.

3.2 Analisis Kualitatif dan Analisis Kuantitatif

Dalam membincangkan analisis waqi’  ini kita akan membahagikannya kepada dua bagian:

Bagian Pertama: Analisis Kualitatif. 

Bagian Kedua : Analisis Kuantitatif. 

3.2.1 Analisis Kualitatif 

Ustaz Hasan Al-Banna memaparkan analisis kualitatif terhadap fenomena krisis yang menimpa umat, dengan mengatakan, 

"Pengalaman dan rentetan peristiwa telah mengajarkan kepada kita bahawa penyakit yang dihidap oleh bangsa-bangsa Timur adalah berbagai-bagai dan telah menyerang seluruh aspek kehidupan mereka, iaitu:

1. 
Dalam bidang politik, mereka terjajah oleh musuh-musuhnya, sementara rakyatnya terpecah-belah dalam  badan-badan kepartian. 

2.  
Dalam bidang ekonomi, sistem riba bermaharajalela dan syarikat-syarikat asing menguasai hampir seluruh sektor ekonomi serta mengeksploitasi sumber daya alamnya. 

3.
Dalam bidang pemikiran, terjadi kerancuan dan muncul faham ateisme yang merosak akidah, meruntuhkan idealisme dan nilai-nilai luhur dalam jiwa anak-anak negeri. 

4.  Dalam bidang sosial, berlaku keadaan terikut-ikut dalam tradisi dan kelakuan. Keruntuhan akhlak telah mencabut akar kemuliaan manusia yang telah diwarisi dari orang-orang shaleh terdahulu. Sikap taklid  kepada Barat yang telah merebak dalam semua aspek kehidupan, sebagaimana berjangkitnya racun ular sehingga meracuni darah dan mengeruhkan ketenangan hidupnya. 

5.   Mereka juga dikuasai oleh undang-undang buatan manusia yang belum terbukti dapat menghentikan kejahatan para penjenayah, memberi pelajaran kepada para pembelot, mencegah kezaliman, dan belum pernah sekalipun dapat menandingi undang-undang langit yang diletakkan oleh Zat Yang Maha Pencipta, Raja segala raja, dan Pemilik serta Pengatur jiwa manusia. 

6. 
Dalam pendidikan, terjadi kekalutan dalam kebijakan pengajaran dan pendidikan, sehingga tidak mampu mengarahkan generasi muda dan mendidik mereka menjadi generasi penerus yang akan memikul amanah kebangkitan di masa depan. 

7.
Dalam bidang kejiwaan, umat diserang oleh keputusasaan yang membinasakan, kemalasan yang mematikan, kepengecutan yang memalukan, sikap rendah diri yang menghinakan, sifat pindan yang sangat buruk, kebakhilan dan egoi. Semua itu menghalangi umat untuk berkorban, menjauhkannya dari kreativiti dan mengeluarkannya dari barisan para pejuang menuju barisan orang- orang yang lalai dan bermain-main. 

Apakah yang dapat diharapkan dari sebuah umat yang telah diserang oleh beberapa penyakit ganas yang terwujud dalam: 

1.   Penjajahan dan perpecahan. 

2.   Riba dan dominasi syarikat asing. 

3.   Ateisme. 

4.   Terikut-ikut. 

5. Sistem pendidikan dan pelajaran yang tidak unggul. 

6.
Sistem hukum dan perundang-undangan yang kelam kabut. 

7. Keputusasaan, kebakhilan, sikap pondan, dan pengecut. 

8.
Kekaguman pada musuh yang menyeret mereka untuk taklid. 

Satu saja dari penyakit-penyakit tersebut di atas sudah cukup untuk membunuh sebuah umat. Lantas bagaimana pula jika semua penyakit itu telah menyebar di tengah-tengah umat?

Kalau bukan karena kekebalan, kekuatan, dan ketegaran bangsa-bangsa Timur yang telah dililit oleh musuh dengan tali kuat dalam waktu yang lama, dan disebarkan kuman-kuman penyakit tersebut sejak lama, sehingga kuman tersebut berkembang biak, tentulah bangsa tersebut telah lenyap dan tidak dikenal oleh dunia lagi. Akan tetapi Allah tidak menghendaki hal tersebut, dan demikian pula orang-orang yang beriman.

Wahai saudaraku, inilah diagnosis Ikhwanul Muslimin atas penyakit-penyakit umat, dan inilah yang mereka lakukan dalam rangka menyembuhkan umat serta mengembalikan kesihatan dan kebugarannya yang telah hilang sejak lama. " (Risalah Da'watuna) Dengan demikian agenda permasalahan yang dihadapi oleh umat adalah: 

1. 
Agenda permasalahan penjajahan. 

2.
Persoalan ekonomi dan monopoli bangsa asing. 

3.  Masalah keadaan sosial. 

4.  Masalah pendidikan dan pelajaran. 

5   Masalah perundang-undangan. 

6.  Masalah jiwa.

Agenda permasalahan tersebut seharusnya menjadi pusat perhatian dakwah hari ini yang memperkasa kebangkitan. 

3.2.2 Analisis Kuantitatif 

Di samping melakukan analisis kualitatif, Ustaz Hasan Al-Banna juga melakukan analisis kuantitatif terhadap waqi’ umat. Ini merupakan sudut lain dari manhaj analisis terhadap waqi’ yang mempunyai pengaruh besar pada langkah-langkah, perancangan, keputusan-keputusan dan sikap-sikap pergerakan. Oleh itu para pelopor kebangkitan mesti menyedari kemestian memasukkan analisis tersebut dalam manhaj tarbiyah dan tsaqafah mereka, serta membuat beberapa badan penyelidikan dan pusat-pusat pengkajian berbagai maklumat yang diperlukan, hingga mereka betul-betul memahami urusan yang sedang mereka tangani. 

Berkaitan dengan persoalan ini, Ustaz Al-Banna mengatakan, 

"Ketahuilah wahai Ikhwan, bahawa enam puluh persen penduduk Mesir hidup seperti haiwan. Di Mesir terdapat 320 buah syarikat asing yang memonopoli segala kepentingan umum dan keperluan asas rakyat di seluruh penjuru negeri. Lebih dari sembilan puluh persen penduduk Mesir menderita kelemahan badan, cacat deria, dan menghidap beberapa penyakit lainnya. Hingga kini, Mesir tergolong negara dengan jumlah buta huruf yang besar, kaum terpelajar tidak mencapai seperlima penduduk (dua puluh persen). Hal ini terbukti, lebih dari seratus ribu orang hanya mencapai pendidikan rendah sahaja. Kadar jenayah juga semakin meningkat... " (Risalah Bainal Amsi Wal Yaum). 

"Wahai Ikhwan, kepada kalian data-data yang menggambarkan bahaya sosial yang mengancam kita ini diberikan.  Jika buka karena rahmat Allah, maka tentu akan muncul akibat yang paling buruk: 

-   Para petani ... 

-   Para buruh  .... 

-   Syarikat-syarikat dan monopoli  ...... 

- Penjagaan kesihatan milik kerajaan     

-   Buta huruf ...... 

-   Jenayah .... 

"Wahai Ikhwan, inilah bahasa data, dan ini hanya sebahagian kecil dari fenomena kesengsaraan dan bencana yang ada di Mesir Yang menjadi pertanyaan adalah, 'Apa penyebab terjadinya itu semua ? ... Siapa yang bertanggungjawab? ... Bagaimana cara membebaskan diri darinya? ... Bagaimana cara memperbaikinya?...'. " (Risalah Mu'tamar Sadis)

Dengan demikian kita dapat mengukur proses kebangkitan secara menyeluruh atau terperinci, dan dapat dikatakan bahawa kita berkewajipan mengumpulkan data yang menggambarkan keadaan sebenar dari berbagai aspek kehidupan masyarakat muslim hari ini, lalu mendiagnosis dan menganalisisnya, agar kita dapat membuat manhaj untuk membebaskan masyarakat dari bencana dan kemalangan tersebut dan menentukan yang terbaik untuk melaksanakan prancangan kebangkitan serta model-model pengembangan yang berkesinambungan.

4. KEBANGKITAN KEMBALI

4.1 MUKADIMAH:  PERSIAPAN MENUJU KEBANGKITAN 

Setelah melakukan analisis mendalam terhadap sejarah, analisis terperinci terhadap waki’ dan mengetahui kedudukan penyakit umat, maka yang menjadi kemestian adalah beramal untuk mengubah waki’, menyelamatkan umat dari bencana dan menentukan pengubatan yang mujarab bagi penyakit tersebut. Inilah persiapan menuju kebangkitan kembali yang diserukan Ustaz Hasan Al-Banna. Bacalah perkataannya,

"Demikian pula, keadaan sekarang memestikan kita untuk menghadapi semua ini (iaitu waki’ kemunduran umat) dan berjuang untuk menyelamatkan umat dari bahaya yang mengepung dari seluruh penjuru. Sesungguhnya umat yang dilingkupi oleh keadaan sebagaimana yang ada sekarang ini, yang hendak bangkit untuk suatu tugas sebagaimana tugas kami yang memikul kewajipan sebagaimana kewajipan yang kami pikul, tidak patut bersantai-santai dan berkhayal sahaja. Sebaliknya, ia mesti menyiapkan dirinya untuk sebuah perjuangan panjang lagi meletihkan untuk menghadapi pertempuran antara hak dan batil, antara maslahat dan mafsadat, antara pemilik yang sebenarnya dan para perampasnya, antara berjalan dan orang-orang yang mengganggunya, antara para da'i yang tulus dan para propagandis yang menipu. la harus memahami bahawa kata 'Perjuangan' itu sinonim dengan kata 'Letih' dan 'Sukar'. Dalam perjuangan tidak ada kata 'Santai' hingga peperangan selesai dan pagi harinya bangsa akan memuji perjuangan tersebut. " (Risalah Hal Nahnu Qaurnun 'Amaliyyun)

4.2 MASALAH PENTING

Apabila kesimpulan akhir tentang waki’ umat Islam seperti yang telah kita jelaskan pada agenda permasalahan pokok dan seperti data-data hasil penyelidikan yang telah dikenal pasti, maka ada beberapa masalah penting yang perlu dibincangkan yang dapat disimpulkan sebagai berikut: 

Bagian Pertama: 
Ramalan Kebangkitan Kembali. 

Bahagian Kedua:
 Petunjuk-petunjuk Adanya Kebangkitan

4.2.1  
Ramalan Kebangkitan Kembali

Ustaz Hasan Al-Banna menyatakan dengan penuh keyakinan, sebagaimana yakinnya seorang muslim dan dengan penuh kebanggaan sebagaimana kebanggaan seorang mukmin,  "...Sesungguhnya tugas kita adalah memimpin dunia dan membimbing seluruh manusia menuju sistem dan ajaran Islam, yang tanpa Islam manusia tidak akan mendapatkan kebahagiaan... " (Risalah Ila Ayyi Syaiin Nad'un Naas)

Ustaz Al-Banna menegaskan hal tersebut dengan pernyataannya, "Sesungguhnya seluruh penduduk dunia sedang dalam kebingungan dan kegoncangan. Sistem-sistem yang ada tidak mempunyai kemampuan untuk memberikan penyelesaian, dan tiada penyelesaian bagi persoalan dunia melainkan Islam. Karena itu, tampillah  dengan menyebut nama Allah, untuk menyelamatkan dunia. Seluruh manusia sedang menunggu sang penyelamat, dan tidak ada yang dapat menyelamatkan mereka kecuali risalah Islam yang cahayanya kalian bawa dan serukan. " (Risalah Ilasy Syabab)

Ustaz Al-Banna memberikan penjelasan terperinci tentang masa peralihan dari keadaan lemah dan keadaan-keadaan yang menyelubungi berbagai umat , kemudian menuju kekuatan dan kebangkitan. Beliau berkata, "Sesungguhnya masa paling genting dalam kehidupan bangsa-bangsa, dan masa yang paling perlu mendapatkan perhatian serius  ialah  masa peralihan dari satu keadaan kepada keadaan lain, sebab pada masa itulah manhaj era baru dibuat, langkah-langkahnya digariskan, dan kaedah-kaedah yang akan dijadikan landasan dibangun. Oleh itu, bila rancangan-rancangan, kaedah-kaedah, dan manhaj-manhaj ini jelas, baik, serta berkualiti, hendaklah umat bergembira dengan datangnya kehidupan yang panjang dan amal mulia yang selalu dikenang, dan hendaklah para pelopornya bergembira karena mencapai keberuntungan tersebut; ia akan memperoleh pahala yang besar, sentiasa dikenang, ditulis dengan tinta emas dalam sejarah, dan akan menjadi buah bibir yang baik bagi generasi berikutnya. " (Risalah Nahwan Nuur)

Setelah itu, Ustadz Al-Banna menegaskan kemungkinan terjadinya kebangkitan serta jalannya yang lurus, dengan mengatakan, "Aku menyeru kaumku agar memilih, atau dengan kata yang lebih jelas dan tepat, agar mereka menepati janji kepada Allah dan kepada diri sendiri, sehingga mereka mahu menegakkan sendi-sendi kehidupan sosial dan seluruh aspeknya di atas kaedah-kaedah Islam yang hanif. Dengan demikian, masyarakat akan terbebas dari kegelisahan, kegoncangan dan kekacauan yang telah berjangkit ke setiap sektor dan menghalangi kita dari kemajuan serta menghalangi kita untuk dapat mengetahui jalan yang benar dalam memberikan penyelesaian bagi berbagai persoalan; sama ada  dalaman atau yang  luaran . Saya tegaskan, bahawa tiada jalan menuju keselamatan melainkan dengan meyakini orientasi seperti ini dan melakukan apa saja yang kita sanggup dengan tekad yang kuat  dan sesegera yang mungkin. " (Risalah Musykilatuna Fi Dlau'in Nizharnil Islarni) 

4.2.2 Petunjuk-petunjuk Adanya Kebangkitan

Ustaz Hasan Al-Banna rnengutarakan empat bukti kemungkinan kebangkitan suatu umat.

Bukti Pertama: Perspektif Sosial. 

Ustadz Hasan Al-Banna berkata, "Para pakar ilmu sosiologi menyatakan bahawa kenyataan hari ini adalah mimpi kelmarin dan mimpi hari ini akan menjadi kenyataan esok hari. Pandangan itu dibenarkan oleh waki’ serta dikuatkan oleh banyak hujjah dan bukti. Bahkan ia merupakan paksi kemajuan dan marhalah kehidupan manusia menuju kesempurnaan. Siapa yang dapat menyangka sebelumnya kalau para penyelidik akan sampai pada penemuan-penemuan baru yang tidak disaksikan kewujudannya pada beberapa tahun sebelumnva? Bahkan para penyelidik itu sendiri pada mulanya tidak percaya, sehinggalah akhirnya kejayaan dan penemuan membuat mereka yakin. Sebenarnya banyak contoh yang boleh dikemukakan untuk membuktikannya. Ia seolah-olah telah menjadi simpulan bahasa. Oleh itu, kita tidak perlu menjelaskan panjang lebar masalah tersebut. " (Risalah Ila Ayyi Syaiin Nad'un Naas) 

Bukti Kedua: Perspektif sejarah.

Ustaz Hasan Al-Banna berkata, "Kebangkitan semua bangsa di dunia selalu bermula dari kelemahan; sehingga selalu membuat orang yang melihatnya beranggapan bahawa tercapainya apa yang mereka cita-citakan adalah mustahil. Tetapi di sebalik anggapan kemustahilan itu, sejarah sesungguhnya telah mengajarkan kepada kita bahawa kesabaran, keteguhan, kearifan, dan ketenangan dalam melangkah, telah membawa bangsa-bangsa yang tumbuh dari kelemahan dan hanya memiliki sedikit sarana itu mencapai kejayaan seperti yang dicanangkan oleh para pelopornya”.

“Siapakah yang boleh percaya pada satu masa dahulu, bahawa di tengah gurun pasir Jazirah Arab yang gersang dan kering kontang itu akan memancarkan cahaya, menjadi mercu suar ilmu pengetahuan dan pengaruh pemikiran serta politik putera-puteranya mampu menguasai negara terkuat di dunia pada masa itu?”

“Siapa yang menyangka, bahawa lelaki yang berhati lembut seperti Abu Bakar ra. yang dibantah oleh beberapa sahabatnya karena keputusannya terhadap masalah yang membuat para penyokongnya kebingungan itu, mampu mengirimkan sebelas ketumbukan tentera dalam sehari untuk membanteras para pemberontak, meluruskan yang bengkok, memberi pelajaran kepada para penyeleweng, menghancurkan orang-orang murtad dan mengembalikan hak Allah dalam zakat dari orang-orang yang tidak mau mengeluarkannya?”

“Siapa yang menyangka sebelumnya, bahawa sekumpulan kecil dari keturunan Ali dan Abbas itu dalam waktu singkat berhasil menumbangkan kerajaan yang kuat dan luas kekuasaannya? Padahal sebelumnya, setiap hari kelompok kecil itu selalu terancam pembunuhan, pengusiran, pengasingan dan intimidasi”.

“Siapa yang menyangka sebelumnya, bahawa Shalahuddin Al-Ayyubi yang bertahun-tahun berjuang, akhirnya dapat menghalau dan mengalahkan raja-raja Eropah, walaupun peralatan mereka lebih lengkap dan jumlah pasukan mereka lebih banyak. Bahkan sekalipun dua puluh lima raja terbesar Eropah telah bersatu padu untuk menyerangnya?”  

“Itu semua terjadi dalam sejarah masa silam. Sedangkan dalam sejarah modem pun banyak fakta. Siapa yang menyangka sebelumnya, bahawa Raja Abdul Aziz Al-Sa'ud dan pasukannya yang berjumlah antara dua puluh hingga tiga puluh itu berjaya mengembalikan kerajaannya? Padahal sebelumnya ia berserta keluarganya terusir dan kerajaannya dirampas”. 

“Siapa yang dapat percaya sebelunmya, bahawa seorang buruh Jerman yang bernama Hitler itu dapat memiliki kekuatan pengaruh dan berhasil mencapai tujuannya?" (Risalah Ila Ayyi Syaiin Nad'un Naas)

Perhatikan juga kebangkitan Jepun, Cina, India dan seluruh kebangkitan zaman ini untuk dijadikan bukti bagi hakikat yang sederhana ini. 

Bukti Ketiga: Perspektif Logik.

Ustaz Hasan Al-Banna mengutarakan hasil perenungannya,  "Ada dua pandangan pasif yang dapat melahirkan sebuah hasil dan dapat mengarahkan dengan kuat dan benar hati orang yang mempunyai ghairah untuk beramal, iaitu: 

Pertama, walau pun jalan ini sangat panjang dan berliku-liku, tetapi tidak ada jalan lain yang dapat ditempuh untuk membangun kebangkitan secara benar, dan pengalaman telah membuktikan kebenaran pandangan ini.

Kedua, seorang yang bekerja harus berniat untuk menunaikan kewajipan terlebih dahulu, kedua untuk mendapatkan pahala di akhirat dan ketiga untuk mendapatkan manfaat. Bila ia telah bekerja, bererti ia telah menunaikan kewajipan, dan pasti kelak akan mendapat balasan dari Allah swt. Tidak ada keraguan dalam hal ini, selagi syarat-syaratnya terpenuhi. Sedangkan masalah hasil (manfaat), itu terserah kepada Allah swt. Boleh jadi sebuah kesempatan yang tidak diperhitungkan, ternyata amalnya pada saat itu dapat membuahkan hasil yang sangat berkat. Sementara orang yang tidak bekerja akan mendapatkan dosa kelalaiannya,kehilangan pahala jihad dan terhalang dari manfaat amal. Jadi, manakah yang terbaik dan termulia di antara dua kelompok tersebut? Al-Qur'an-ul-Karim telah menegaskan hal tersebut dengan jelas dalam ayatnya, “Dan (ingatlah) ketika suatu umat di antara mereka berkata, "Mengapa kamu menasihati kaum yang Allah akan membinasakan mereka atau mengazab mereka dengan azab yang amat keras?" Mereka menjawab, "Agar kami mempunyai alasan (pelepas tanggung jawab) kepada Tuhanmu, dan supaya mereka bertaqwa. " Maka tatkala mereka melupakan apa yang diperingatkan kepada mereka, Kami selamatkan orang-orang yang melarang dari perbuatan jahat dan Kami timpakan kepada orang- orang yang zalim siksaan yang keras, disebabkan mereka selalu berbuat fasik. " (Al-A’raf: 164-165) 

Bukti Keempat: Perspektif Agama. 

Ada beberapa teks Al-Qur'an dan Al-Hadis yang memberikan khabar gembira tentang adanya kebangkitan, yang semuanya dapat menenangkan hati dan menghilangkan keraguan orang-orang yang masih kurang yakin akan adanya kebangkitan. Pembicaraan Hasan Al-Banna tentang masalah ini sangat banyak, tetapi di sini akan kami sebutkan beberapa dalil yang telah ia utarakan, iaitu kisah Musa as. Dalam hal ini Ustaz Hasan Al-Barina yang ditempa oleh berbagai pengalaman memberikan ulasan sederhana terhadap kisah Qur'ani tersebut. la mengutarakan tahapan-tahapan pertentangan antara Musa dan Fir'aun: 

1. Tahap Kelemahan dan Penindasan: "Kami membacakan kepadamu sebahagian dari kisah Musa dan Fir'aun dengan benar untuk orang-orang yang beriman. Sesungguhnya Fir'aun telah berbuat sewenang-wenang di muka bumi dan menjadikan penduduknya berpecah belah, dengan menindas satu golongan dari mereka, menyembelih anak laki-laki mereka dan membiarkan hidup anak-anak perempuan mereka. Sesungguhnya Fir'aun termasuk orang-orang yang berbuat kerosakan. Dan Kami hendak memberi kurnia kepada orang- orang yang tertindas di muka bumi (Mesir) itu dan hendak menjadikan mereka pemimpin dan menjadikan mereka orang-orang yang mewarisi bumi, dan akan Kami teguhkan kedudukan mereka di muka bumi... " (Al-Qashash: 3-6)

2. Tahap Persiapan Memegang Kepemimpinan:  "Maka datanglah kamu berdua kepada Fir'aun dan katakanlah olehmu, 'Sesungguhnya kami adalah Rasul Tuhan semesta alam.' Fir'aun menjawab, 'Bukankah kami telah mengasuhmu di antara (keluarga) kami, waktu kamu masih kanak-kanak dan kamu tinggal bersama kami beberapa tahun dari umurmu, dan kamu telah berbuat suatu perbuatan yang telah kamu lakukan itu dan kamu termasuk golongan orang-orang yang tidak membalas budi.' Berkata Musa, 'Aku telah melakukannya, sedang aku di waktu itu termasuk orang-orang yang khilaf. Lalu aku lari meninggalkan kamu ketika aku takut kepadamu, kemudian Tuhan memberikan kepadaku ilmu serta Dia menjadikan aku salah seorang di antara rasul-rasul. (Asy-Syu'ara': 16-21)

3. Tahap Pertarungan dan Perlawanan: "Berkatalah pembesar-pembesar dari kaum Fir'aun (kepada Fir'aun), 'Apakah kamu membiarkan Musa dan kaumnya membuat kerosakan di negeri ini (Mesir) dan meninggalkan kamu serta tuhan-tuhanmu?' Fir'aun menjawab, 'Akan kita bunuh anak-anak laki-laki mereka dan kita biarkan hidup perempuan-perempuan mereka dan sesungguhnya kita berkuasa penuh di atas mereka. Musa berkata kepada kaumnya,  'Mohonlah pertolongan kepada Allah dan bersabarlah; sesungguhnya bumi (ini) kepunyaan Allah; dipusakakan kepada siapa yang dikehendaki-Nya dari hamba-hamba-Nya. Dan kesudahan yang baik adalah bagi orang-orang yang bertaqwa'. " (Al-A!raf: 127, 128) 

4. Tahap Keimanan dan Memberikan Cabaran: "...Maka putuskanlah apa yang hendak kamu putuskan. Sesungguhnya kamu hanya dapat memutuskan pada kehidupan dunia ini saja. Sesungguhnya kami telah beriman kepada Tuhan kami, agar Dia mengampuni kesalahan-kesalahan kami dan sihir yang telah kamu paksakan kepada kami. Dan Allah lebih baik (pahala-Nya) dan lebih kekal (azab-Nya). " (Thaha: 72, 73) 

5. Tahap Kemenangan dan Keberhasilan: Setelah melihat seluruh pemaparan di atas, kita dapat mengetahui akibatnya pada tahap kelima. Tahukah Anda, apa yang terjadi pada tahap kelima? Keberuntungan, kebahagiaan, ketenangan, keberhasilan dan khabar gembira bagi orang-orang yang tertindas, harapan yang terwujud bagi orang-orang yang bermimpi, dan seruan Dzat Yang Mahabenar menggaung di seluruh penjuru dunia, “Wahai Bani Israel, sesungguhnya Kami telah menyelamatkan kamu sekalian dari musuhmu. " (Thaha: 80)

Dengan demikian;      Perspektif sosial, Perspektif sejarah, Perspektif logik dan perspektif agama telah mengukuhkan kemungkinan tejadinya suatu kebangkitan dan kebangunan umat. Akan tetapi ada sebuah pertanyaan yang muncul: "Apabila kebangkitan itu sesuatu yang mungkin terjadi, maka kaedah-kaedah apakah yang mengendalikan proses kebangkitan tersebut? Inilah tema yang akan dibincangkan pada masa akan datang.

5. Beberapa Pelajaran dari Sejarah

5.1  Kaedah-Kaedah Kebangkitan 

Apabila kebangkitan adalah sesuatu yang mungkin terjadi dan itu dilandasi oleh berbagai bukti, dalil dan khabar gembira dari perspektif ilmu sosial, pengalaman sejarah yang terjadi berulang-ulang, logik yang murni dan nas-nas Al-Qur'an serta As-Sunah, maka mungkin kita bertanya-tanya, "Apakah kaedah-kaedah atau sunah-sunahkah yang mengendalikan proses kebangkitan itu?" 

Dalam perjalanan menyusuri pemikiran Ustaz Hasan Al-Banna, kita dapat mengetahui bahawa analisisnya yang mendalam terhadap sejarah, pemahamannya yang cermat terhadap waki', rasa optimisnya yang besar dalam memandang masa depan, ditambah dengan pengetahuannya yang mencukupi tentang tsaqafah Islam dan ilmu-ilmu kemanusiaan universal, menjadikannya mampu menyimpulkan beberapa kaedah serta pelajaran sejarah dan sosiologi, sejalan dengan sunah llahi yang berlaku pada individu, jemaah dan umat. Dengan mencermati pemikirannya kita dapat mengetahui bahawa ada beberapa kaedah yang tidak boleh dilupakan oleh orang yang bersiap-siap memikul kebangkitan kembali suatu umat. Di bawah ini saya sebutkan beberapa kaedah yang terpenting: 

1. Fikrah dasar. 

2. Kekuatan motivasi. 

3. Perubahan diri. 

4. Titik awal dan permulaan

5. Kejayaan Fikrah. 

6. Penyiapan para da'i. 

7. Tuntutan-tuntutan kebangkitan yang paling mendasar. 

8. Ukuran aktiviti dakwah. 

9. Pertarungan manusia. 

10. Ramalan dan peluang. 

11. Pergiliran dan pergantian peradaban. 

12. Tujuh rukun kebangkitan. 

Mari kita kaji kaedah-kaedah atau pelajaran tersebut secara terperinci melalui konsep pemikiran Ustadz Al-Banna: 

5.1.1 Fikrah Dasar. 

Ustaz Hasan Al-Banna berkata, "Ikhwanul Muslimin yakin sepenuhnya, bahawa ketika Allah swt. menurunkan Al-Qur'an, menyuruh hamba-hamba-Nya mengikuti Muhammad saw., dan meredai Islam sebagai agama bagi mereka, sesungguhnya la telah meletakkan dalam agama ini seluruh dasar yang mutlak diperlukan bagi kehidupan, kebangkitan, dan kesejahteraan umat manusia. Nas terhadap huraian tersebut dapat ditemukan dalam firman Allah swt., '"orang-orang yang mengikuti Rasul, nabi yang ummi yang (namanya) mereka dapati tertulis di data Taurat dan Injil yang ada di sisi mereka, yang menyuruh mereka mengerjakan yang ma'ruf dan melarang mereka dari mengerjakan yang mungkar dan menghalalkan bagi mereka segala yang baik dan mengharamkan bagi mereka segala yang buruk dan membuang dari mereka beban-beban dan belenggu-belenggu yang ada pada mereka'. (Al-A'raf.- 157). " (Ila Ayyi Syaiin Nad'un Naas) 

5.1.2 Kekuatan Motivasi. 

Ustaz Hasan Al-Banna menegaskan hal tersebut dengan mengatakan, "Kebanyakan manusia melihat gerakan dakwah dari segi lahiriah dan bentuk formal saja. Mereka tidak melihat motivasi dasar dan inspirasi rohani yang sebenarnya merupakan modal dasar bagi tercapainya tujuan dan teraihnya kemenangan. Ini adalah sebuah hakikat yang tidak dapat dibantah kecuali oleh mereka yang jauh dari pengetahun tentang dakwah, sehingga tidak memahami rahsia-rahsianya. Sesungguhnya di sebalik fenomena-fenomena yang nampak pada setiap aktiviti dakwah, terdapat semangat yang menjadi motor penggerak serta kekuatan batin yang menggerakkan, mengontrol dan memberikan motivasi. Mustahil suatu umat dapat bangkit tanpa memiliki kesedaran yang hakiki dalam jiwa, roh, dan perasaan mereka.

"Sesungguhnya Allah tidak akan mengubah keadaan suatu kaum, sehingga mereka mahu mengubah keadaan yang ada pada diri mereka sendiri."(Ar- Ra'd: 11)

Oleh karena itu, dapat saya katakan bahawa hal terpenting dalam sebuah kerja dakwah yang harus pertama kali kita perhatikan dan kita jadikan sebagai pemacu pertumbuhan, kewujudan dan penyebaran dakwah adalah kebangkitan rohani ini. Sebab, yang pertama kali kita inginkan adalah kebangkitan rohani, hati yang hidup, serta kesedaran penuh yang ada dalam jiwa dan perasaan. Oleh karena itu, dalam membicarakan dakwah ini, kami lebih menekankan pada pemberian motivasi dan pembinaan jiwa daripada perhatian terhadap aspek-aspek operasional yang beragam. 

Kami menginginkan jiwa-jiwa yang hidup, kuat serta tangguh, hati-hati yang segar serta memiliki semangat yang berkobar, perasaan-perasaan yang memiliki ghairah serta selalu menggelora, dan roh-roh yang bersemangat, elegan, selalu optimis serta merindukan nilai-nilai luhur, tujuan-tujuan mulia serta mahu bekerja keras untuk menggapainya. Umat Islam harus menentukan tujuan-tujuan dan nilai-nilai luhur tersebut, mengendalikan perasaan dan emosi, serta memfokuskan perhatian pada hal-hal tersebut hingga ia menjadi sebuah keyakinan mantap, yang tidak dicemari oleh keraguan walau pun sedikit. Tanpa pembatasan, pengendalian, dan pemfokusan tersebut, sebuah kesedaran dan kebangkitan hanya akan menjadi seperti lilin kecil di tengah kegelapan Sahara; cahayanya sangat redup dan habanya tidak terasa. Yang menjadi pertanyaan kemudian, apakah batas dan akhir dari tujuan-tujuan tersebut?" (Dakwatuna Fi Thaurin Jadid) 

Mari kita berhenti sejenak untuk membuka lembaran sejarah perjalanan guru yang pertama, pemimpin para murabbi dan kebanggaan para rasul yang membimbing umat pada jalan lurus, iaitu Rasulullah saw., agar kita dapat menerima beberapa pelajaran tentang islah dan langkah-langkah dakwah. Sesungguhnya Nabi saw. menanamkan tiga perasaan dalam jiwa para sahabatnya, hingga jiwa-jiwa tersebut bersinar dan terbentuk. Tiga perasaan tersebut adalah:

Perasaan pertama, keimanan pada keagungan risalah. 

Rasulullah saw. menanamkan keyakinan di hati para sahabat, bahawa apa yang dia sampaikan adalah kebenaran sedang selainnya adalah kebatilan, risalahnya adalah sebaik-baik risalah, manhajnya adalah seutama-utama manhaj, dan syariatnya adalah sistem yang paling sempurna yang dapat mewujudkan kebahagiaan bagi seluruh manusia. Rasulullah saw. juga membacakan ayat-ayat dari Kitabullah yang memperkuat dan mengukuhkan hal-hal tersebut di dalam jiwa mereka. Rasulullah saw. membacakan Ayat Allah swt. berikut kepada mereka: 

"Maka berpegang teguhlah kamu kepada agama yang telah diwahyukan kepadamu. Sesungguhnya kamu berada di atas jalan yang lurus. " (Az-Zukhruf- 43) 

"Sebab itu bertawakkallah kepada Allah, sesungguhnya kamu berada di atas kebenaran yang nyata. " (An-Narnl: 79) 

"Kemudian Kami jadikan kamu berada di atas suatu syariat (peraturan) dari urusan (agama) itu, maka ikutilah syariat itu dan janganlah kamu ikuti hawa nafsu orang-orang yang tidak mengetahui. " (Al-Jatsiyah: 18) 

"Maka demi Tuhanmu, mereka (pada hakikatnya) tidak beriman hingga mereka menjadikan kamu hakim dalam perkara yang mereka perselisihkan, kemudian mereka tidak merasa keberatan dalam hati mereka terhadap putusan yang kamu berikan dan mereka menerima dengan sepenuhnya. " (An-Nisaa': 65) 

Perasaan kedua, kebanggaan dalam membawa risalah. 

Rasulullah saw. menanamkan keyakinan dalam jiwa mereka, bahawa selama mereka menjadi pendukung kebenaran, pembawa risalah penerang yang selain mereka tersesat dalam kegelapan, dan selama di hadapan mereka ada petunjuk dari langit untuk membimbing penduduk bumi, maka mereka adalah para pemimpin bagi manusia. Dan Al-Qur'anul Karim diturunkan untuk meneguhkan dan memperjelas hal tersebut, dan mereka menerima dari Nabi mereka wahyu langit: 

"Kamu adalah umat terbaik yang dilahirkan untuk manusia, menyuruh kepada yang ma'ruf, dan mencegah dari yang mungkar, dan beriman kepada Allah. " (Ali Imran: 11O)

"Dan demikian (pula) Kami telah menjadikan kamiu (umat Islam) umat yang adil dan pilihan, agar kamu menjadi saksi atas (perbuatan) manusia dan agar Rasul (Muhammad) menjadi saksi atas (perbuatan) kamu. " (Al-Baqarah: 143)

"Dan berjihadlah kamu pada jalan Allah dengan jihad yang sebenar-benarnya. Dia telah memilih kamu dan Dia sekali-kali tidak menjadikan untuk kamu dalam agama suatu kesempitan. " (Al-Hajj: 78) 

Perasaan ketiga, optimis terhadap dukungan dan pertolongan Allah. 

Rasulullah saw. menanamkan keyakinan dalam hati para sahabat, bahawa selama mereka beriman pada kebenaran dan bangga karena bersama-sama dengannya, maka Allah akan sentiasa bersama mereka; Dia akan memberikan bantuan, bimbingan, dukungan, dan pertolongan kepada mereka, meskipun manusia tidak memberikan dukungan kepada mereka. Dia juga akan memberikan kemenangan kepada mereka, bila memang mereka layak mendapatkan kemenangan; Dia selalu bersama mereka di mana pun mereka berada. Apabila tidak ada satu pun penduduk bumi yang siap untuk menjadi pendukung mereka, maka Allah menurunkan pasukan dari langit untuk mendukung mereka. Mereka mengetahui dengan jelas hakikat itu dalam Kitabullah:

"Sesungguhnya bumi (ini) kepunyaan Allah; dipusakakan-Nya kepada siapa yang dikehendaki-Nya dari hamba-hamba-Nya. Dan kesudahan yang baik adalah bagi orang-orang yang bertaqwa. " (Al-A'raf- 128) 

"Sesungguhnya bumi ini dipusakai hamba-hamba-Ku yang soleh. (Al-Anbiyaa': 105)

"Sesungguhnya Allah pasti menolong orang yang menolong (agama)-Nya. Sesungguhnya Allah benar-benar Maha kuat lagi Maha perkasa." (Al-Hajj: 40)

"Allah telah menetapkan: 'Aku dan rasul-Ku pasti menang. Sesungguhnya Allah Maha kuat lagi Maha perkasa. " (Al-Mujadilah: 21)

"Dan Allah berkuasa terhadap urusan-Nya, tetapi kebanyakan manusia tiada mengetahuinya. " (Yusuf. 21)

"(Ingatlah), ketika Tuhanmu mewahyukan kepada para malaikat, 'Sesungguhnya Aku bersama kamu, maka teguhkanlah (pendirian) orang-orang yang telah beriman'. " (Al-Anfal: 12)

"Dan Kami selalu berkewajiban menolong orang-orang yang beriman. " (Ar-Ruum: 47)

"Dan Kami hendak memberikan kurnia kepada orang-orang yang tertindas di bumi (Mesir) itu. " (Al-Qashash: 5)  (Risalah Dakwatuna Fi Thaurin Jadid)

Membina kekuatan jiwa dan mewujudkan perasaan yang bergelora pada setiap umat merupakan seni yang sangat strategik. Mari kita bertanya pada diri sendiri, Bagaimana Barat berjaya membina kekuatan bangsanya selama sepuluh abad? 

Mengapa bangsa Jepun, Jerman, Cina dan Yahudi berjaya membangunkan bangsanya? Dan bagaimana kekuatan jiwa tersebut dapat tercabut dari umat kita, setelah umat-umat lain bangkit dan menyerbu kita hingga pertengahan abad keenam belas? Pertanyaan-pertanyaan yang sangat panting tersebut kami kemukakan kepada para pemerhati proses kebangkitan. Kami kemukakan juga untuk putera-putera umat ini yang enggan berjuang dan justeru menyerukan supaya tunduk kepada Barat.

Kita tegaskan sekali lagi, bahawa syarat dan kaedah terpenting bagi sesebuah kebangkitan yang berkesinambungan adalah motivasi atau kekuatan jiwa sebagaimana yang telah dipaparkan dengan jelas oleh Ustaz Hasan Al- Banna. 

5.1.3 Perubahan Diri 

"Sesungguhnya Allah tidak akan mengubah keadaan suatu kaum sehingga mereka mengubah keadaan yang ada pada diri mereka sendiri"(Ar-Rad 11)

Berkaitan dengan hal tersebut, Ustaz Hasan Al-Banna mengatakan, "Inilah hukum dan Sunah Allah yang berlaku dalam kehidupan makhluk- Nya. Dan tidak akan pernah ada perubahan dalam hukum dan Sunah Allah itu".

"Sesungguhnya Allah tidak akan mengubah keadaan suatu kaum, sehingga mereka mengubah keadaan yang ada pada diri mereka sendiri" (Ar-Ra'd: II). 

Inilah hukum yang telah dijelaskan oleh Rasulullah saw. dalam sebuah Hadis mulia yang diriwayatkan oleh Abu Dawud, " "Akan segera datang suatu masa ketika umat-umat lain akan memperebutkan kalian sama seperti anjing-anjing yang memperebutkan makanan" Salah seorang (sahabat) bertanya, "Apakah karena jumlah kita sedikit ketika itu?" Rasulullah saw. menjawab, "Bahkan jumlah kalian ketika itu sangat banyak, tetapi kalian itu bagai buih yang mengapung di atas arus air .Sesungguhnya Allah akan mencabut dari dada musuh kalian rasa takut terhadap kalian, dan sungguh Allah akan menanamkan "wahn" dalam hati kalian". Salah seorang bertanya, "Apakah "Wahn" itu, wahai Rasulullah?" Rasulullah saw. menjawab, "Cinta dunia dan takut mati".". 

Tidakkah anda melihat bahawa Rasulullah saw. telah menjelaskan sebab kelemahan dan kehinaan suatu bangsa, iaitu karena kelemahan hati dan jiwanya, dan karena hati mereka kosong dari akhlak yang luhur dan sifat-sifat sateria, sekalipun jumlah mereka banyak dan kekayaan mereka melimpah ruah.

Sesungguhnya suatu umat yang selalu terbuai dalam kenikmatan, terlena oleh kemewahan, tenggelam dalam kilauan harta benda dan tertipu oleh pesona bunga-bunga dunia serta lupa pada kemungkinan menghadapi tragedi dan kekerasan serta berjuang menegakkan kebenaran. Kepada umat seperti itu katakanlah, "Selamat jalan kehormatan dan kemuliaan". (Risalah Ila Ayyi Syaiin Nad'un Naas) 

Sesungguhnya yang paling diperlukan dalam hal ini, adalah perubahan positif dalam dunia pemikiran, perasaan, sistem serta hubungan, yakni dunia jiwa, agar segala sesuatu yang ada di sekitar kita dapat berubah. Inilah hakikat yang ketiga

